
ҚОРАҚАЛПОҒИСТОНДА ҚЎЙЛАРНИНГ MONIEZIA EXSPANSA 
(RUDOLPHI, 1810) ЦЕСТОДАСИ БИЛАН ЗАРАРЛАНИШИ

Палуаниязова Д.А.1, Бауаддинов К.К.2

1Қорақалопқ давлат университети
2Самарқанд давлат ветеринария медицинаси, чорвачилик ва 

биотехнологиялар университети Нукус филиали

Кириш. Дунёнда чорвачилик маҳсулотларини ишлаб чиқаришда майда 
шохли  моллар  етакчи  ўринлардан  бирини  эгаллайди.  Соҳани  янада 
ривожлантиришда  сут,  гўшт  ва  бошқа  маҳсулдорлик  хусусиятларини 
такомиллаштириш билан бир қаторда, майда шохли ҳайвонларда паразитлик 
қилиб,  қатор  гельминтозларни  келтириб  чиқараётган  инвазияларга  қарши 
профилактик  чора-тадбирларни  амалга  оширишга  ҳам  катта  эътибор 
қаратилмоқда.

Чорвачилик соҳасида қоракўлчилик ва қўйчилик етакчи тармоқлардан 
бири ҳисобланади, Республикамизда ишлаб чиқарилаётган гўштнинг асосий 
қисми шу тармоққа тўғри келади, бу эса ушбу тармоқни янада илмий асосда 
ривожлантиришни  тақоза  этади.  Бунинг  учун  қўйларни  меъёр  даражада 
парваришлаш,  тўла  қийматли  озиқлантириш  ҳамда  насилчилик  ишларини 
янада яхшилаш муҳим ва долзарб ҳисобланади.

Аммо  Республикамизда  чорвачилик  соҳасининг  ривожига  ўзининг 
салбий таъсирини кўрсатадиган омиллар мавжуд. Шундай омилларга қишлоқ 
хўжалик  ҳайвонларида  паразитлик  қилиб,  уларнинг  маҳсулдорлигини 
пасайтирадиган  гельминтозларни  киритиш  мумкун.  Қўйларнинг 
гельминтозларига  ўз  вақтида  қарши  профилактика  чора-тадбирлар  олиб 
борилмаса, иқтисодий жиҳатдан катта зарар кўради [1,2,3].

Тадқиқотнинг  ишининг  мақсади. Қорақалпоғистон  шароитида 
қўйларнинг Moniezia exspansa (Rudolphi, 1810) цестодаси билан зарарланиши 
даражасин ўрганишдан иборат.

Материал  методика.  Қорақалпоғистон  шароитида  қўйларнинг 
гельминтларин  ўрганиш  мақсадида  2021-2024  йиллар  давомида  тадқиқот 
ишлари  олиб  борилди.  Тадқиқот  иши  учун  асосан  Қорақалпғистон 
Республикаси  Элликқалъа,  Беруний,  Кегейли,  Бўзатов,  Чимбой,  Қораўзак, 
Тахтакўпир,  Қўнғирот,  Қонликўл,  Мойнақ,  Амударё,  Тўрткўл,  Тахиатош, 
Шумоной,  Хужайли  ва  Нукус  туманларига  тегишли  чорвачилик  фермер 
хўжаликлари ҳамда шахсий хонадонларга тегишли қўйлардан йиғилди.

Академик  К.И.  Скрябиннинг  (1928)  тўлиқ  ва  тўлиқ  бўлмаган 
гельминтологик  ёриб  кўриш  усули  билан  жами  82  бош  қўй  текширилди. 
Бундан ташқари,  тадқиқот олиб бориш жараёнида қўйлардан 525 та  тезак 
намуналари  олиниб,  лаборатория  шароитида  кетма-кет  ювиш,  Г.А. 
Котелников ва бошқа гельминтокопрологик усуллар асосида ўрганилди [4,5].

Тадқиқот  натижалари  ва  уларнинг  таҳлили.  Олиб  борилган 
тадқиқотлар  натижасида  Қорақалпоғистон  Республикасининг  турли 

ҳудудларида  қўйлар  ўртасида  Moniezia  exspansa  тури  паразитлик  қилиши 
аниқланди.

Қорақалпоғистон Республикаси ҳудудида олиб борилган татқиқотлар 
натижасида қўйларнинг Moniezia exspansa тури билан зарараланиш даражаси 
Инвазия экстенсивлиги 20,1% ташкил этиши аниқланди. 

Хулоса.  Олиб  борилган  тадқиқотлар  натижасида Қорақалпоғистон 
республикасининг  турли  ҳудудларида  қўйлар  ўртасида  Moniezia  exspansa 
тури  паразитлик  қилиши  аниқланди.  Қўйларда  қайд  этилган  Moniezia 
exspansa  тури билан зарараланиш даражаси Инвазия  экстенсивлиги  20,1% 
ташкил этиши аниқланди.

